
FRAMKVÆMDAREGLUGERÐ FRAMKVÆMDASTJÓRNARINNAR  

(ESB) 2019/430 

frá 18. mars 2019 

um breytingu á reglugerð (ESB) nr. 1178/2011 að því er varðar að neyta takmarkaðra réttinda án  

eftirlits áður en flugmannsskírteini fyrir létt loftför er gefið út (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2018/1139 frá 4. júlí 2018 um sameiginlegar reglur um almenn-

ingsflug og um stofnun Flugöryggisstofnunar Evrópusambandsins og um breytingu á reglugerðum (EB) nr. 2111/2005, (EB)  

nr. 1008/2008, (ESB) nr. 996/2010, (ESB) nr. 376/2014 og tilskipunum Evrópuþingsins og ráðsins 2014/30/ESB og 

2014/53/ESB og um niðurfellingu á reglugerðum Evrópuþingsins og ráðsins (EB) nr. 552/2004 og (EB) nr. 216/2008 og 

reglugerð ráðsins (EBE) nr. 3922/91 (1), einkum 1. mgr. 23. gr., 

og að teknu tilliti til eftirfarandi: 

1) Í B-kafla I. viðauka („FCL-hluta“) við reglugerð framkvæmdastjórnarinnar (ESB) nr. 1178/2011 (2) er mælt fyrir um 

kröfurnar fyrir flugmannsskírteini fyrir létt loftför (LAPL). 

2) Samkvæmt 3. lið 2. mgr. a í 12. gr. reglugerðar (ESB) nr. 1178/2011 er aðildarríkjunum heimilt, til 8. apríl 2020, að 

beita landsbundnum reglum um skírteini sem veita skjótari aðgang að sumum réttindum flugmanns samanborið við 

flugmannsskírteini fyrir létt loftför. Þessum landsbundnu reglum um skírteini er einnig beitt til að bjóða upp á áfanga-

skipta þjálfun fyrir flugmannsskírteini fyrir létt loftför en að loknum tilteknum þjálfunaráföngum fyrir flugmanns-

skírteini fyrir létt loftför er kleift að fá aðgang að sumum réttindum áður en flugmannsskírteini fyrir létt loftför er gefið 

út.  

3) Aðildarríki sem beita slíkri áfangaskiptri þjálfun fyrir flugmannsskírteini fyrir létt loftför hafa tilkynnt framkvæmda-

stjórninni og Flugöryggisstofnun Evrópusambandsins að hún stuðli að því að efla sport- og tómstundaflug. Þetta er í 

samræmi við markmið vegvísisins um almannaflug sem miðar að því að skapa hóflegra, sveigjanlegra og virkara 

reglukerfi. (3) 

4) Samkvæmt 7. mgr. 4. gr. reglugerðar (ESB) nr. 1178/2011 geta aðildarríkin heimilað flugnemum að fljúga eins hreyfils 

flugvél með bulluhreyfli með hámarksflugtaksmassa sem fer ekki yfir 2000 kg án eftirlits áður en flugmannsskírteini 

fyrir létt loftför er gefið út, sbr. þó tiltekin skilyrði. 

5) Í því skyni að stuðla að sveigjanlegra reglukerfi fyrir almannaflug ætti að breyta 7. mgr. 4. gr. reglugerðar (ESB)  

nr. 1178/2011 til að gera aðildarríkjunum kleift að heimila flugnemum, sem sitja þjálfunarnámskeið fyrir flugmanns-

skírteini fyrir létt loftför, að neyta takmarkaðra réttinda án eftirlits að loknum tilteknum áfangaskiptum þjálfunar-

áföngum, að teknu tilliti til umfangs nauðsynlegrar þjálfunar, til að flugmennirnir nái æskilegu hæfnistigi áður en þeir 

uppfylla allar nauðsynlegar kröfur fyrir útgáfu flugmannsskírteinis fyrir léttar flugvélar, þyrlur, svifflugur eða loftbelgi.  

6) Aðildarríki ættu reglulega að upplýsa framkvæmdastjórnina og Flugöryggisstofnun Evrópusambandsins ef þau veita 

flugnemum slíka heimild, skv. 7. mgr. 4. gr. reglugerðar (ESB) nr. 1178/2011, og þau ættu að fylgjast með slíkum 

heimildum til að viðhalda viðunandi flugöryggisstigi.  

7) Enn fremur ætti að breyta 8. mgr. 4. gr. reglugerðar (ESB) nr. 1178/2011 til að framlengja tímabilið sem aðildarríkin 

geta veitt flugmanni heimild til að neyta tiltekinna takmarkaðra réttinda í því skyni að fljúga flugvélum samkvæmt 

blindflugsreglum áður en flugmaðurinn uppfyllir allar kröfur sem eru nauðsynlegar til að fá útgefna blindflugsáritun. 

Þessi framlenging er nauðsynleg á meðan beðið er innleiðingar grunnblindflugsáritunar.   

  

(*) Þessi ESB-gerð birtist í Stjtíð. ESB L 75, 19.3.2019, bls. 66. Hennar var getið í ákvörðun sameiginlegu EES-nefndarinnar nr. 115/2023 frá 

28. apríl 2023 um breytingu á XIII. viðauka (Flutningastarfsemì) við EES-samninginn (bíður birtingar). 

(1) Stjtíð. ESB L 212, 22.8.2018, bls. 1. 

(2) Reglugerð framkvæmdastjórnarinnar (ESB) nr. 1178/2011 frá 3. nóvember 2011 um tæknilegar kröfur og stjórnsýslumeðferðir er varða 

áhöfn í almenningsflugi samkvæmt reglugerð Evrópuþingsins og ráðsins (EB) nr. 216/2008 (Stjtíð. ESB L 311, 25.11.2011, bls. 1). 

(3) https://www.easa.europa.eu/easa-and-you/general-aviation/general-aviation-road-map 

2023/EES/62/21 

8) Ráðstafanirnar, sem kveðið er á um í þessari reglugerð, hafa verið lagðar til í áliti Flugöryggisstofnunar Evrópu-

sambandsins nr. 08/2017 skv. 1. mgr. 19. gr. reglugerðar Evrópuþingsins og ráðsins (EB) nr. 216/2008 (4). 

9) Ráðstafanirnar, sem kveðið er á um í þessari reglugerð, eru í samræmi við álit nefndarinnar sem komið var á fót skv. 

127. gr. reglugerðar (ESB) nr. 2018/1139. 

SAMÞYKKT REGLUGERÐ ÞESSA: 

1. gr. 

Ákvæðum 4. gr. reglugerðar (ESB) nr. 1178/2011 er breytt sem hér segir: 

1) Í stað 7. mgr. kemur eftirfarandi: 

„7) Aðildarríki getur heimilað flugnemendum, sem sitja þjálfunarnámskeið fyrir flugmannsskírteini fyrir létt loftför, að 

neyta takmarkaðra réttinda án eftirlits áður en þeir uppfylla allar nauðsynlegar kröfur fyrir útgáfu flugmannsskírteinis fyrir 

létt loftför, sbr. þó eftirfarandi skilyrði: 

a) umfang réttindanna byggist á öryggisáhættumati sem aðildarríkið framkvæmir, að teknu tilliti til umfangs nauðsyn-

legrar þjálfunar, til að flugmaðurinn nái æskilegu hæfnistigi, 

b) takmarka skal réttindin við eftirfarandi: 

i. allt yfirráðasvæði aðildarríkisins, eða hluta af því, sem veitir heimildina, 

ii. loftför sem eru skráð í aðildarríkinu sem veitir heimildina, 

iii. flugvélar og þyrlur, hvorar tveggja sem eins hreyfils loftfar með bulluhreyfli með hámarksflugtaksmassa sem fer 

ekki yfir 2000 kg, svifflugur og loftbelgi, 

c) handhafi slíkrar heimildar, sem sækir um útgáfu flugmannsskírteinis fyrir létt loftför, skal fá þjálfunina, sem innt er af 

hendi samkvæmt heimildinni, metna og skal aðildarríkið ákvarða matið á grundvelli tilmæla frá samþykktu eða 

yfirlýstu þjálfunarfyrirtæki, 

d) aðildarríkið skal leggja reglubundnar skýrslur og öryggisáhættumat fyrir framkvæmdastjórnina og Flugöryggisstofnun 

Evrópusambandsins á þriggja ára fresti, 

e) aðildarríkin skulu vakta hvernig heimildirnar, sem gefnar eru út samkvæmt þessari málsgrein, eru notaðar til að tryggja 

viðunandi flugöryggisstig og grípa til viðeigandi aðgerða ef aukin öryggisáhætta eða einhver annar öryggisvandi 

greinist.“ 

2) Í inngangsmálsliðnum í 8. mgr. kemur dagsetningin ,,8. apríl 2021“ í stað ,,8. apríl 2019“. 

2. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 18. mars 2019. 

 Fyrir hönd framkvæmdastjórnarinnar, 

Jean-Claude JUNCKER 

forseti. 

 __________  

  

(4) Reglugerð Evrópuþingsins og ráðsins (EB) nr. 216/2008 frá 20. febrúar 2008 um sameiginlegar reglur um almenningsflug og um stofnun 

Flugöryggisstofnunar Evrópu og niðurfellingu tilskipunar ráðsins 91/670/EBE, reglugerðar (EB) nr. 1592/2002 og tilskipunar 2004/36/EB 

(Stjtíð. ESB L 79, 19.3.2008, bls. 1). 


